
Għaliex nipprovdu din l-Opinjoni 

Bażi legali 
01 Fis-16 ta’ Lulju 2025, il-Kummissjoni Ewropea adottat il-proposta (2025)571 għal 

Regolament tal-Kunsill li jistabbilixxi l-Qafas Finanzjarju Pluriennali (QFP) għas-snin mill-
2028 sal-2034. Skont l-Artikolu 287(4) TFUE, il-Qorti Ewropea tal-Awdituri (QEA) tagħti 
opinjonijiet fuq talba ta’ waħda mill-istituzzjonijiet l-oħra tal-UE. Din l-Opinjoni ġiet 
adottata b’rispons għal talba mill-Parlament Ewropew li waslet fit-8 ta’ Settembru 2025. 

02 Il-proposta tal-Kummissjoni hija bbażata fuq it-Trattat dwar il-Funzjonament tal-Unjoni 
Ewropea, b’mod partikolari l-Artikolu 312(2), li jipprevedi li “Il-Kunsill, li jaġixxi skont il-
proċedura leġiżlattiva speċjali, għandu jadotta regolament li jistabbilixxi l-qafas finanzjarju 
pluriennali. Dan għandu jaġixxi b’mod unanimu wara l-approvazzjoni tal-Parlament 
Ewropew, li għandha tingħata b’maġġoranza tal-membri komponenti tiegħu”. Il-proposta 
hija bbażata wkoll fuq l-Artikolu 311, li jistabbilixxi l-prinċipji tas-sistema tar-riżorsi proprji 
tal-UE. Nipprovdu Opinjoni separata tal-QEA dwar il-proposta għal Deċiżjoni dwar is-
sistema tar-riżorsi proprji tal-Unjoni Ewropea (COM(2025) 574 final). 

Kuntest 
03 Il-proposta tistabbilixxi t-tul ta’ żmien, l-istruttura u l-limiti massimi tan-nefqa tal-

QFP 2028–2034. Hija akkumpanjata minn Dokument ta’ Ħidma tal-Persunal li jipprovdi 
appoġġ analitiku, u Komunikazzjoni li tiddeskrivi fil-qosor ir-raġunament strateġiku u l-

Introduzzjoni 

https://eur-lex.europa.eu/legal-content/MT/TXT/?uri=celex:52025PC0571
https://eur-lex.europa.eu/legal-content/MT/TXT/?uri=celex:52025PC0571
https://eur-lex.europa.eu/legal-content/MT/TXT/?uri=celex:52025PC0571
https://eur-lex.europa.eu/eli/treaty/tfeu_2016/art_287/oj/mlt
https://eur-lex.europa.eu/eli/treaty/tfeu_2016/art_312/oj/mlt
https://eur-lex.europa.eu/eli/treaty/tfeu_2008/art_311/oj/mlt
https://eur-lex.europa.eu/legal-content/EN/TXT/PDF/?uri=CELEX:52025SC0571
https://eur-lex.europa.eu/legal-content/MT/TXT/PDF/?uri=CELEX:52025DC0570

prijoritajiet ta’ politika li fuqhom hija bbażata l-proposta. Il-bidliet prinċipali introdotti mill-
proposta huma: 

● jitnaqqas l-għadd ta’ intestaturi tal-QFP minn sebgħa għal erbgħa. 

● jiġu organizzati mill-ġdid u aġġornati l-istrumenti speċjali u l-istrumenti ta’ flessibbiltà. 

● metodu ġdid għall-konverżjoni tal-ammonti tal-limiti massimi tan-nefqa u ammonti 
oħra stabbiliti fil-QFP minn prezzijiet kostanti tal-2025 għall-prezzijiet attwali. 

04 L-Opinjoni tagħna tiffoka fuq dawn il-bidliet fil-QFP. Ma nesprimux fehma dwar il-livell 
kumplessiv tal-ammonti proposti. 

05 Il-Kaxxa 1 telenka l-messaġġi prinċipali tagħna. Dawn jiġu żviluppati aktar fit-taqsimiet li 
ġejjin: 

Kaxxa 1 

Messaġġi prinċipali mad-daqqa t’għajn 

● Meta mqabbel mal-QFP attwali, il-pakkett finanzjarju totali propost għall-
QFP 2028–2034 jiżdied b’59 % bil-prezzijiet attwali u b’39 % bil-prezzijiet tal-
2025, u jilħaq 1.26 % tal-introjtu nazzjonali gross tal-UE. Meta jiġu esklużi l-
approprjazzjonijiet assenjati għall-ħlas lura tat-teħid b’self taħt in-
NextGenerationEU, il-livell ta’ finanzjament taħt l-għotjiet ikkombinati tal-
QFP 2021–2027 u tan-NextGenerationEU jiżdied bi 11 % bil-prezzijiet attwali 
(EUR 173 biljun) jew jonqos b’5 % bil-prezzijiet tal-2025 (EUR 79 biljun). Meta jiġu 
kkalkulati bħala perċentwal tal-introjtu nazzjonali gross tal-UE u jiġi eskluż il-ħlas 
lura tan-NextGenerationEU, l-ammonti għaż-żewġ perjodi qed jiżdiedu minn 
1.13 % għal 1.15 % propost. 

● Il-proposta biħsiebha tissimplifika l-qafas baġitarju. Il-firxa tas-simplifikazzjoni 
għar-riċevituri finali se tiddependi minn kif ir-regoli ta’ implimentazzjoni u l-
arranġamenti ta’ kontroll jitfasslu u jiġu implimentati fil-prattika. 

● Il-proporzjon tal-baġit tal-UE taħt ġestjoni kondiviża huwa propost li jonqos 
b’20 punt perċentwali (jiġifieri minn 66 % għal 46 %). Żieda fil-ġestjoni diretta u 
dik indiretta jaf toħloq sfidi amministrattivi għall-Kummissjoni. Jaf tolqot ukoll id-
distribuzzjoni ġeografika tan-nefqa. 

● Il-limiti massimi annwali għall-approprjazzjonijiet ta’ impenn għall-pjanijiet ta’ 
sħubija nazzjonali u reġjonali ma jirriflettux li mill-inqas 80 % tal-ammont ta’ 

Messaġġi prinċipali 

flessibbiltà fl-Intestatura 1 se jkun disponibbli biss wara r-rieżami ta’ nofs it-
terminu tal-QFP fl-2031. 

● Is-simplifikazzjoni proposta tal-istrumenti ta’ flessibbiltà hija konformi b’mod 
ġenerali mar-rakkomandazzjonijiet preċedenti tagħna, iżda għad hemm inċertezzi 
bħan-nuqqas ta’ valutazzjoni kwantitattiva li torbot id-daqs u l-kompożizzjoni ta’ 
dawk l-istrumenti ma’ analiżi tat-tip mistenni ta’ avvenimenti potenzjali, il-
probabbiltà tagħhom u l-impatt potenzjali. 

● Il-proposta tal-Kummissjoni tipproteġi aħjar il-baġit tal-UE minn devjazzjonijiet 
tal-inflazzjoni. Niġbdu l-attenzjoni għall-konsegwenzi possibbli tal-metodoloġija 
ta’ aġġustament proposta, li jeħtieġ li jitqiesu meta tittieħed deċiżjoni finali 
dwarha. 

● Iż-żmien permess għan-negozjati dwar il-QFP 2035+ huwa iqsar minn dak għall-
QFP attwali, u abbażi tal-esperjenzi preċedenti jaf ikun diffiċli li jiġi rispettat. 
Nipproponu li d-data ta’ skadenza tiġi aġġustata f’konformità mal-arranġamenti 
attwali. 

Limiti massimi tal-QFP proposti għall-
perjodu 2028–2034 (il-Kapitolu 1, l-Artikolu 2) 

Ammonti kumplessivi tal-proposta bi tqabbil mal-QFP attwali 
06 Il-Kummissjoni tipproponi limitu massimu totali tal-QFP għal impenji ta’ 

EUR 2 000 000 000 000 bil-prezzijiet attwali jew EUR 1.8 triljun bil-prezzijiet tal-2025. Meta 
mqabbel mal-EUR 1.2 triljun tal-QFP 2021–2027, dan jirrappreżenta żieda ta’ 59 % bil-
prezzijiet attwali u 39 % bil-prezzijiet tal-2025. Meta espressi bħala perċentwal tal-introjtu 
nazzjonali gross tal-UE, il-limiti massimi tal-QFP jiżdiedu minn 1.13 % għal 1.26 % (ara l-
Figura 1). 

Figura 1 | Tqabbil tal-limiti massimi tal-impenji bejn il-QFP attwali u dak 
propost 

 
Nota: l-ammonti tal-QFP 2021–2027 ma jinkludux l-ammonti li ġejjin tal-pjan REPowerEU: l-għotjiet 
addizzjonali taħt is-Sistema għall-Iskambju ta’ Kwoti tal-Emissjonijiet (EUR 17.3-il biljun) u r-riżerva ta’ 
aġġustament għall-Brexit (EUR 1.6 biljun) li hija lil hinn mil-limiti massimi tal-QFP. 

Sors: il-QEA, abbażi ta’ data pprovduta mill-Kummissjoni Ewropea. 

07 Bl-esklużjoni tal-approprjazzjonijiet assenjati għall-ħlas lura tat-teħid b’self taħt in-
NextGenerationEU, l-ammonti tal-QFP li jifdal huma ta’ EUR 1.8 triljun bil-prezzijiet attwali 
jew EUR 1.6 triljun bil-prezzijiet tal-2025. Dan jirrappreżenta żieda ta’ 11 % bil-prezzijiet 
attwali (EUR 173 biljun) jew tnaqqis ta’ 5 % bil-prezzijiet tal-2025 (EUR 79 biljun) fil-livell ta’ 
finanzjament taħt l-għotjiet ikkombinati tal-QFP 2021–2027 u tan-NextGenerationEU. 
Meta jiġu kkalkulati bħala perċentwal tal-introjtu nazzjonali gross tal-UE u bl-esklużjoni tal-
ħlas lura tan-NextGenerationEU, il-limiti massimi tal-QFP qed jiżdiedu minn 1.13 % għal 
1.15 % propost1. 

 
1 Ara l-Figura 5.1 tad-Dokument ta’ Ħidma tal-Persunal SWD(2025) 570. 

https://commission.europa.eu/strategy-and-policy/eu-budget/long-term-eu-budget/2021-2027_mt
https://eur-lex.europa.eu/legal-content/EN/TXT/?uri=CELEX%3A52025SC0570R%2801%29

Simplifikazzjoni tal-arkitettura baġitarja 
08 Il-proposta biħsiebha tissimplifika l-qafas baġitarju billi tnaqqas l-għadd ta’ intestaturi 

minn 7 għal 4 u l-għadd ta’ programmi minn 52 għal 162. Ninnutaw li t-tnaqqis fl-għadd tal-
programmi jaf iwassal ukoll għal simplifikazzjoni għar-riċevituri finali minħabba għadd 
imnaqqas ta’ ġabriet tar-regoli. Madankollu, il-firxa reali tas-simplifikazzjoni għar-riċevituri 
finali se tiddependi minn kif ir-regoli ta’ implimentazzjoni u l-arranġamenti ta’ kontroll 
jitfasslu u jiġu implimentati fil-prattika. 

Allokazzjoni tal-baġit taħt ġestjoni kondiviża u taħt modi ta’ 
ġestjoni oħra 

09 Il-proporzjon tan-nefqa implimentata taħt ġestjoni kondiviża huwa propost li jonqos ferm, 
minn bejn wieħed u ieħor 66 % tal-baġit totali taħt il-QFP 2021–2027 għal 46 % fil-proposta 
attwali (ara l-Figura 2). B’konsegwenza ta’ dan, is-sehem tal-finanzjament implimentat taħt 
modi ta’ ġestjoni oħra (jiġifieri diretta/indiretta) se jiżdied bil-bosta, prinċipalment permezz 
ta’ allokazzjonijiet għal programmi miġbura flimkien taħt l-intestatura “Kompetittività”. Fil-
fehma tagħna, din il-bidla fil-modi ta’ implimentazzjoni lejn strumenti mmaniġġjati b’mod 
ċentrali jaf ikollha implikazzjonijiet għall-istrutturi ta’ akkontabbiltà. Din l-espansjoni tal-
programmi, li fil-biċċa l-kbira huma mmaniġġjati b’mod dirett, iżżid bil-bosta r-
responsabbiltà operazzjonali tal-Kummissjoni, li jeħtiġilha tara li l-kontrolli, il-monitoraġġ u 
l-verifikazzjoni tal-prestazzjoni jkunu żgur effettivi tul portafoll ħafna usa’. Fl-istess ħin, il-
Kummissjoni jeħtiġilha tara li żgur ikollha kapaċità amministrattiva adegwata, biex ittaffi r-
riskju li titnaqqas l-intensità tal-kontrolli u tieħu azzjoni f’waqtha hekk kif jikbru l-
kumplessità u l-volum tal-programmi. 

 
2 SWD/2025/570 final/2 

https://eur-lex.europa.eu/legal-content/EN/TXT/?uri=CELEX%3A52025SC0570R%2801%29&qid=1753801338385

Figura 2 | Proporzjon ta’ ġestjoni kondiviża u ta’ modi ta’ ġestjoni oħra fil-
QFP attwali u f’dak propost 

 
Nota: l-ishma totali ta’ modi ta’ ġestjoni oħra u tal-ġestjoni kondiviża jeskludu l-amministrazzjoni u l-ħlas lura 
tat-teħid b’self taħt in-NextGenerationEU. 

Sors: il-QEA, abbażi ta’ data pprovduta mill-Kummissjoni Ewropea. 

10 Taħt il-QFP attwali, l-allokazzjonijiet finanzjarji ta’ xi programmi mmaniġġjati b’mod dirett, 
bħall-programm Orizzont Ewropa, huma bbażati fuq sejħiet kompetittivi għal proposti, li 
f’xi każijiet iwasslu għal konċentrazzjoni ġeografika. Pereżempju3, l-akbar sitt Stati Membri 
benefiċjarji (il-Ġermanja, Franza, Spanja, in-Netherlands, l-Italja, il-Belġju) flimkien jassorbu 
kważi 70 % tal-baġit totali ta’ Orizzont Ewropa. Kunsiderazzjoni addizzjonali hija li billi l-
baġit tal-Intestatura 2 (“Kompetittività, prosperità u sigurtà”) huwa mistenni li jirdoppja u 
aktar, jaf ikunu meħtieġa aktar miżuri ta’ akkumpanjament biex jappoġġaw — u f’xi każijiet 
jiggarantixxu — assorbiment adegwat. 

Profil tal-limiti massimi tal-impenji annwali 
11 Il-profil tal-limiti massimi tal-impenji annwali ppreżentat fl-anness tar-regolament propost 

dwar il-QFP (ara l-Anness II) juri xejra ’l isfel għall-pjanijiet ta’ sħubija nazzjonali u reġjonali 
fl-Intestatura 1 (ara l-Figura 3). L-Artikolu 14(2) tal-proposta għal 
Regolament (UE) 2025/565 (ara wkoll l-Opinjoni tal-QEA li jmiss dwar din il-proposta), 
jipprevedi ammont ta’ flessibbiltà li jikkorrispondi għal 25 % tal-bejn wieħed u ieħor 
EUR 865 biljun allokati għall-pjanijiet ta’ sħubija nazzjonali u reġjonali. Il-biċċa l-kbira minn 
dan (mill-inqas 20 % tal-baġit kumplessiv għall-pjanijiet ta’ sħubija nazzjonali u reġjonali) se 
jsir disponibbli biss fir-rieżami ta’ nofs it-terminu fl-2031. Il-limiti massimi tal-impenji 
ppjanati ma jirriflettux l-impatt ta’ dan l-ammont ta’ flessibbiltà fuq l-impenji disponibbli 
wara l-2031. Dan inaqqas il-prevedibbiltà baġitarja għall-benefiċjarji u jaf jikkomplika l-
ippjanar fit-tul, idewwem l-implimentazzjoni u jaffettwa l-assorbiment. 

 
3 Id-dashboard ta’ Orizzont tal-Kummissjoni Ewropea — data tal-4 ta’Settembru 2025. 

https://eur-lex.europa.eu/legal-content/EN/TXT/?uri=celex:52025PC0565
https://ec.europa.eu/info/funding-tenders/opportunities/portal/screen/opportunities/horizon-dashboard

Figura 3 | Profil tal-impenji għall-Intestatura 1 tal-QFP propost 

 
Sors: il-QEA, abbażi ta’ data pprovduta mill-Kummissjoni. 

12 Fil-fehma tagħna, jenħtieġ li l-profil tal-limiti massimi tal-impenji annwali jqis it-twaqqit tad-
disponibbiltà tal-ammont ta’ flessibbiltà, sabiex jipprovdi stampa realistika tat-trajettorja 
baġitarja mistennija u jappoġġa ppjanar finanzjarju sod matul il-perjodu ta’ 
implimentazzjoni tal-QFP. Ninnutaw ukoll li fil-kuntest tal-ftehim UE-Mercosur, il-
Kummissjoni pproponiet li l-Istati Membri, meta jippreżentaw il-pjanijiet ta’ sħubija 
nazzjonali u reġjonali inizjali tagħhom mill-2028 ’il quddiem, ikollhom aċċess għal massimu 
ta’ żewġ terzi tal-ammont normalment disponibbli għar-rieżami ta’ nofs it-terminu 
(madwar EUR 45 biljun)4. Dan biex mill-2028 ’il quddiem żgur ikun hemm riżorsi 
addizzjonali disponibbli ħalli jiġu indirizzati l-ħtiġijiet tal-bdiewa u tal-komunitajiet rurali. L-
użu ta’ ammonti ta’ flessibbiltà għal għażliet ta’ politika anki qabel ma jintlaħaq qbil dwar il-
QFP idgħajjef il-flessibbiltà tal-baġit. 

 
4 Outcome document from the meeting of the 7th January 2026 of the EU agriculture minsters 

(p. 2). 

Aġġustament tal-limiti massimi għall-ġestjoni kondiviża 
13 Il-proposta dwar il-QFP ma tinkludix id-dispożizzjoni ta’ “Aġġustament wara regoli jew 

programmi ġodda b’ġestjoni kondiviża” mill-Artikolu 7 tal-QFP 2021–2027. L-Artikolu 
ddikjara li jekk ġew adottati regoli jew programmi ġodda taħt ġestjoni kondiviża wara l-
1 ta’ Jannar 2021, l-allokazzjonijiet mhux użati mill-2021 ikollhom jiġu ttrasferiti fi 
proporzjonijiet ugwali għas-snin mill-2022 sal-2025, u l-limiti massimi korrispondenti tal-
QFP jkollhom jiġu aġġustati kif xieraq. In-nuqqas ta’ din id-dispożizzjoni jnaqqas il-
possibbiltà li l-impenji jiġu riportati għal perjodi sussegwenti. Filwaqt li dan jaf jinċentiva lill-
Istati Membri biex jaraw li żgur ikun hemm assorbiment f’waqtu tal-fondi ħalli jiġu evitati d-
diżimpenji u jitnaqqas l-ammont ta’ impenji pendenti, jista’ jżid ukoll ir-riskju ta’ nfiq 
irregolari jew ineffiċjenti minħabba pressjoni akbar fuq l-assorbiment5. 

Flessibbiltà tal-baġit tal-UE — strumenti speċjali 
(il-Kapitolu 3) 

14 Nilqgħu l-isforzi tal-Kummissjoni biex tnaqqas l-għadd ta’ strumenti ’l fuq mil-limitu 
massimu tal-QFP minn tmienja għal erbgħa (ara l-Figura 4) u biex tintegra l-għodod ta’ 
rispons għad-diżastri fi ħdan il-limiti massimi tal-QFP. Dan l-approċċ jista’ jtejjeb il-ġestjoni 
baġitarja, billi jnaqqas it-trikkib bejn l-istrumenti, u jżid il-prevedibbiltà, billi jnaqqas il-
ħtieġa li jintalab finanzjament addizzjonali ’l fuq mil-limitu massimu tal-QFP. Għalkemm 
mhux imsemmija fir-regolament propost dwar il-QFP, f’COM(2025) 565 qed tiġi proposta 
Faċilità tal-UE biex iżżid il-flessibbiltà tal-baġit tal-UE fl-indirizzar ta’ kriżijiet mhux previsti u 
biex tikkomplementa l-interventi mill-pjanijiet ta’ sħubija nazzjonali u reġjonali. 
F’COM(2025) 551 qed tiġi proposta wkoll flessibbiltà addizzjonali bir-riżerva għall-isfidi u l-
prijoritajiet emerġenti. 

 
5 Ir-Rapport Analitiku 04/2025, il-paragrafi 56 u 57, u r-Rapport Annwali 2021, il-paragrafi 2.4 

u 2.8. 

https://eur-lex.europa.eu/legal-content/EN/TXT/?uri=celex:52025PC0565
https://eur-lex.europa.eu/legal-content/EN/TXT/?uri=celex:52025PC0551
https://www.eca.europa.eu/mt/publications/RV-2025-04
https://www.eca.europa.eu/mt/publications/annualreports-2021

Figura 4 | Flessibbiltajiet fil-QFP 2021–2027 u fil-QFP 2028–2034 

 
Nota: għall-“Istrument għall-Kriżijiet” il-ġdid, ara l-Opinjoni li jmiss tal-QEA dwar il-proposta għal Deċiżjoni 
dwar is-sistema tar-riżorsi proprji tal-Unjoni Ewropea COM(2025) 574 final, u r-Rakkomandazzjoni 1(b) tar-
Rapport Speċjali dwar il-flessibbiltà tal-baġit tal-UE. 

Sors: SWD(2025) 570 final, pp. 35-36. 

15 Fir-rapport speċjali tagħna dwar il-flessibbiltà tal-baġit tal-UE6, nirrakkomandaw li, għal 
QFP futuri, il-Kummissjoni tipprovdi valutazzjoni tal-ħtiġijiet ibbażata fuq xenarji li tħares 
’il quddiem, u tispjega kif id-daqs tal-istrumenti magħżula jirriżulta minn dik il-valutazzjoni. 
Fil-proposta attwali, il-Kummissjoni ma pprovdietx valutazzjoni kwantitattiva ta’ dan it-tip li 
torbot id-daqs u l-kompożizzjoni ta’ dawk l-istrumenti ma’ analiżi tat-tip mistenni ta’ 
avvenimenti potenzjali li l-flessibbiltajiet tal-baġit tal-UE jenħtieġ li jkunu jistgħu jindirizzaw, 
u lanqas mal-probabbiltà u l-impatt potenzjali tagħhom. 

16 Il-proposta tal-Kummissjoni żżomm sett ta’ strumenti ta’ flessibbiltà mhux tematiċi li huwa 
simili għal dak tal-QFP 2021–2027 attwali, jiġifieri l-Istrument ta’ Marġini Uniku u l-
Istrument ta’ Flessibbiltà. Il-finanzjament tal-Istrument ta’ Flessibbiltà żdied għal ammont 

 
6 Ir-Rapport Speċjali 18/2025, il-paragrafu 13, ir-Rakkomandazzjoni 1(b). 

Riżerva ta’ Aġġustament għall-Brexit

Riżerva ta’ Għajnuna f’Emerġenza

Fond ta’ Solidarjetà tal-Unjoni Ewropea

Fond Ewropew ta’ Aġġustament
għall-Globalizzazzjoni

Strument EURI

Faċilitajiet tematiċi tad-DĠ HOME

Riżerva tal-PAK

Riżerva NDICI

Lil hinn mil-limiti massimi

QFP 2021–2027 QFP 2028–2034

Strument għall-Kriżijiet — ĠDID

Ma tkomplewx

Pjan għall-Istati Membri (faċilità tal-UE)
(ammont mhux allokat minn qabel/ġestjoni
diretta)

Riżerva għall-isfidi u l-prijoritajiet emerġenti

Pjan għall-Istati Membri
(ammont allokat minn qabel/ġestjoni kondiviża)

Strument ta’ Flessibbiltà Strument ta’ Flessibbiltà

Strument ta’ marġni uniku Strument ta’ marġni uniku

Riżerva għall-Ukrajna Riżerva għall-Ukrajna

Marġnijiet mhux allokati
f’intestaturi differenti

Marġnijiet mhux allokati
f’intestaturi differenti

Taħt il-limiti massimi

https://eur-lex.europa.eu/legal-content/EN/TXT/?uri=celex:52025SC0570
https://www.eca.europa.eu/mt/publications/SR-2025-18

fiss ta’ EUR 2 000 000 000 fis-sena minn madwar EUR 1.3 biljun fil-QFP 2021–2027 (bil-
prezzijiet tal-2025)7. Dan l-ammont jista’ jiżdied aktar permezz ta’ diżimpenji u dħul minn 
multi u penali8. Il-proposta tippermetti wkoll li kwalunkwe ammont annwali mhux użat jiġi 
mobilizzat matul il-QFP kollu, filwaqt li qabel dan kien limitat għas-sena n+29. Filwaqt li 
dawn il-bidliet jaf iżidu l-flessibbiltà, ninnutaw li s-sorsi addizzjonali ta’ finanzjament huma 
intrinsikament volatili: id-diżimpenji jiddependu mill-implimentazzjoni tal-baġit, filwaqt li d-
dħul minn multi u penali jiddependi mill-eżitu tal-proċedimenti legali fil-Qorti tal-Ġustizzja. 
Għalhekk, ma jikkostitwux finanzjament addizzjonali stabbli jew prevedibbli għall-ammonti 
fissi tal-Istrument ta’ Flessibbiltà. 

17 Irrakkomandajna wkoll li tiġi pprovduta aktar informazzjoni dwar l-avvenimenti potenzjali li 
l-flessibbiltajiet tal-baġit tal-UE proposti jenħtieġ li jkunu jistgħu jindirizzaw10. Filwaqt li l-
proposta ma tipprovdix dawn id-dettalji, id-dokument ta’ ħidma tal-persunal madankollu 
jipprevedi mekkaniżmu ta’ tmexxija ġdid, bi djalogu msaħħaħ bejn il-Parlament Ewropew, 
il-Kunsill u l-Kummissjoni Ewropea, li se jiggwida l-użu tal-flessibbiltajiet biex jiġu indirizzati 
prijoritajiet ġodda u ħtiġijiet mhux mistennija11. Il-ġustifikazzjoni soda tal-użu tal-istrumenti 
ta’ flessibbiltà se tiddependi mill-proċeduri tal-mekkaniżmu ta’ tmexxija li għad iridu jiġu 
żviluppati. 

 
7 SWD(2025) 571, it-Taqsima 3.1. 

8 COM(2025) 571, l-Artikolu 7.1 u l-Artikolu 8.1–8.2. 

9 Ir-Regolament dwar il-QFP għas-snin mill-2021 sal-2027, l-Artikolu 12.2. 

10 Ir-Rapport Speċjali 18/2025, ir-Rakkomandazzjoni 1(a). 

11 SWD(2025) 571, it-Taqsima 3.4. 

https://eur-lex.europa.eu/legal-content/EN/TXT/PDF/?uri=CELEX:52025SC0570R(01)
https://eur-lex.europa.eu/legal-content/MT/TXT/?uri=celex:52025PC0571
https://eur-lex.europa.eu/eli/reg/2020/2093/2024-01-01?eliuri=eli%3Areg%3A2020%3A2093%3A2024-01-01&locale=mt
https://eur-lex.europa.eu/legal-content/EN/TXT/PDF/?uri=CELEX:52025SC0570R(01)

Rivalwazzjoni annwali tal-QFP (il-Kapitolu 2, l-
Artikolu 4) 

18 Il-proposta tal-Kummissjoni ttejjeb il-protezzjoni tal-baġit tal-UE kontra inflazzjoni għolja, 
meta mqabbla mal-QFP 2021–2027, fejn id-deflatur fiss ta’ 2 % japplika irrispettivament 
mill-inflazzjoni reali. L-approċċ il-ġdid jirrikonoxxi volatilità inflazzjonarja potenzjali bħal dik 
esperjenzata fil-perjodu 2021–2023 u għandu l-għan li jżomm kemm il-prevedibbiltà 
baġitarja kif ukoll il-valur reali tal-limiti massimi tan-nefqa. Jindirizza wkoll l-isfidi identifikati 
fir-rapporti annwali12 tagħna li b’mod partikolari nnutaw fl-2023, li l-baġit tal-UE jista’ jitlef 
madwar 13 % tal-kapaċità tal-akkwist tiegħu sa tmiem l-2025. 

19 Il-Kummissjoni tipproponi li taġġusta l-limiti massimi kull sena bi 2 % meta l-inflazzjoni tkun 
bejn 1 % u 3 %. Inkella, jenħtieġ li l-limiti massimi jiġu aġġustati bl-użu tal-inflazzjoni reali. Il-
bidla proposta fil-metodoloġija ta’ aġġustament tindirizza sa ċertu punt ir-
rakkomandazzjoni preċedenti tagħna f’dan il-qasam13. Madankollu, faxxa ta’ punt 
perċentwali wieħed madwar il-parametru referenzjarju ta’ 2 % xorta tesponi l-limiti 
massimi għal devjazzjonijiet moderati tal-inflazzjoni. B’inflazzjoni ta’ bejn 1 % u 2 %, il-valur 
reali tal-baġit se jiżdied, u fil-każ li l-inflazzjoni tkun bejn 2 % u 3 %, il-valur reali tal-baġit se 
jitgħawwar. Barra minn hekk, f’perjodi b’inflazzjoni taħt il-1 %, il-metodoloġija ta’ 
aġġustament proposta jaf ikollha impatt fuq il-prevedibbiltà tal-baġit u l-ippjanar 
finanzjarju. Dawn l-elementi se jkun meħtieġ li jitqiesu meta tittieħed deċiżjoni finali dwar 
il-metodoloġija ta’ aġġustament. 

 
12 Ir-Rapport Annwali 2022, il-paragrafi 2.53–2.54 u r-Rapport Annwali 2023, il-paragrafi 2.66–2.67. 

13 Ir-Rapport Annwali 2022, il-Kapitolu 2. 

Kummenti speċifiċi 

https://www.eca.europa.eu/mt/publications/AR-2022
https://www.eca.europa.eu/mt/publications/AR-2022
https://www.eca.europa.eu/mt/publications?ref=AR-2023
https://www.eca.europa.eu/ECAPublications/AR-2022/AR-2022_MT.pdf

20 Filwaqt li r-Regolament dwar il-QFP jipprevedi aġġustament annwali tal-inflazzjoni tal-limiti 
massimi tan-nefqa, il-programmi settorjali jiġu adottati b’pakketti finanzjarji espressi bil-
prezzijiet attwali u ma jiġux indiċjati b’mod awtomatiku. Iż-żieda fl-inflazzjoni fil-
perjodu 2021–2023 għawret il-valur ta’ programmi bħal Erasmus+ u Orizzont Ewropa. Biex 
il-baġit tal-UE żgur jiġi protett kontra l-inflazzjoni għolja, nipproponu li jitqies l-effett tal-
inflazzjoni għal programmi ta’ dan it-tip. 

Reviżjoni tal-QFP (il-Kapitolu 4, l-Artikoli 9–12) 
21 Il-proposta tħalli barra xi dispożizzjonijiet mill-artikolu korrispondenti tar-Regolament dwar 

il-QFP 2021–2027. Dawn jinkludu r-rekwiżit li jiġi eżaminat il-kamp ta’ applikazzjoni għar-
riallokazzjoni ta’ fondi mhux użati biżżejjed fi ħdan l-intestatura milquta qabel ma din tiġi 
riveduta, u r-rekwiżit ta’ tpaċija għal kwalunkwe żieda f’intestatura waħda billi titnaqqas 
oħra14. Fil-fehma tagħna, dawn id-dispożizzjonijiet ikkontribwew għad-dixxiplina u l-
effiċjenza baġitarja u għalhekk jenħtieġ li jinżammu (ara l-Anness I). 

Data ta’ skadenza għall-preżentazzjoni ta’ 
proposta għall-QFP 2035+ (il-Kapitolu 5, l-
Artikoli 13–14) 

22 Iż-żewġ regolamenti preċedenti dwar il-QFP stabbilew dati ta’ skadenza itwal għall-
preżentazzjoni tal-proposti tal-Kummissjoni, bejn sentejn u nofs15 u 3 snin16 qabel il-bidu 
tal-QFP korrispondenti. Il-proposta għall-QFP 2014–202017 ġiet ippubblikata fid-
29 ta’ Ġunju 2011 u adottata fit-2 ta’ Diċembru 2013. Il-proposta għall-QFP 2021–202718 
ġiet ippubblikata fit-2 ta’ Mejju 2018 u adottata fis-17 ta’ Diċembru 2020. 

 
14 Ir-Regolament tal-Kunsill (UE, Euratom) 2020/2093 tas-17 ta’ Diċembru 2020 li jistabbilixxi l-

qafas finanzjarju pluriennali għas-snin mill-2021 sal-2027, l-Artikolu 13(3) u (4). 

15 Ir-Regolament tal-Kunsill 2020/2093, l-Artikolu 21 fejn huwa ddikjarat li “Qabel l-1 ta’ Lulju 2025, 
il-Kummissjoni għandha tippreżenta proposta għal qafas finanzjarju pluriennali ġdid” (jiġifieri l-
1 ta’ Jannar 2028). 

16 Ir-Regolament tal-Kunsill (UE, Euratom) Nru 1311/2013, l-Artikolu 25 fejn huwa ddikjarat “Qabel 
l-1 ta’ Jannar 2018, il-Kummissjoni għandha tippreżenta proposta għal qafas finanzjarju 
pluriennali ġdid” (jiġifieri l-1 ta’ Jannar 2021). 

17 KUMM(2011) 398. 

18 COM(2018) 322. 

https://eur-lex.europa.eu/legal-content/MT/TXT/PDF/?uri=CELEX:02020R2093-20240101
https://eur-lex.europa.eu/legal-content/MT/TXT/PDF/?uri=CELEX:02020R2093-20240101
https://eur-lex.europa.eu/eli/reg/2020/2093/oj/mlt
https://eur-lex.europa.eu/eli/reg/2013/1311/oj/mlt
https://eur-lex.europa.eu/legal-content/MT/TXT/?uri=CELEX%3A52011PC0398
https://eur-lex.europa.eu/legal-content/MT/TXT/?uri=celex:52018PC0322

23 Fl-Artikolu 13, il-Kummissjoni tipproponi l-1 ta’ Lulju 2033 bħala d-data ta’ skadenza għall-
preżentazzjoni ta’ proposta għal QFP ġdid, li tibda 18-il xahar wara f’Jannar 2035. Hemm 
mnejn ikun diffiċli li jintlaħaq ftehim sa din id-data ta’ skadenza. Għal din ir-raġuni, 
nipproponu li tiġi aġġustata d-data ta’ skadenza f’konformità mal-arranġamenti attwali, 
biex il-QFP żgur jibda jiġi implimentat b’mod f’waqtu (ara l-Anness I). 

Din l-Opinjoni ġiet adottata mill-Qorti tal-Awdituri fil-Lussemburgu, fil-laqgħa tagħha tat-
22 ta’ Jannar 2026. 

 Għall-Qorti tal-Awdituri 

  
 Tony Murphy 
 Il-President 

Anness I — Lista ta’ pubblikazzjonijiet tal-QEA 
msemmija f’din l-Opinjoni 
 

Ir-Rapporti annwali dwar l-implimentazzjoni tal-baġit tal-UE — għas-snin finanzjarji 2020–
2023 

Ir-Rapport Speċjali 18/2025 — Flessibbiltà tal-baġit tal-UE — Permezz tagħha, sfidi mhux 
previsti setgħu jiġu indirizzati, iżda l-qafas huwa kumpless wisq 

Ir-Rapport Analitiku 04/2025 — Il-Futur tal-Politika ta’ Koeżjoni tal-UE: Nitgħallmu mill-
passat 

 

Annessi 

Anness II — Bidliet issuġġeriti bil-kummenti 
Tabella 1 | Bidliet issuġġeriti bil-kummenti 

Test tal-proposta Bidla ssuġġerita Kummenti 

Artikolu 9 
Reviżjoni tal-QFP biex tiġi żgurata l-konformità 
mal-limitu massimu tar-riżorsi proprji 

(…) 
2. Bħala regola ġenerali, kwalunkwe proposta 
għal reviżjoni tal-QFP skont il-paragrafu 1 
għandha tiġi ppreżentata u adottata qabel il-bidu 
tal-proċedura baġitarja għas-sena jew l-ewwel 
sena tas-snin ikkonċernati. 

3. Kwalunkwe reviżjoni tal-QFP f’konformità mal-
paragrafu 1 għandha żżomm relazzjoni xierqa 
bejn l-approprjazzjonijiet ta’ impenn u l-
approprjazzjonijiet ta’ pagament. 

Artikolu 9 
Reviżjoni tal-QFP biex tiġi żgurata l-konformità mal-
limitu massimu tar-riżorsi proprji 

(…) 
2. Bħala regola ġenerali, kwalunkwe proposta għal 
reviżjoni tal-QFP skont il-paragrafu 1 għandha tiġi 
ppreżentata u adottata qabel il-bidu tal-proċedura 
baġitarja għas-sena jew l-ewwel sena tas-snin 
ikkonċernati. 

3. Kwalunkwe proposta għal reviżjoni tal-QFP 
f’konformità mal-paragrafu 1 għandha teżamina l-
possibbiltà għar-riallokazzjoni tan-nefqa bejn il-
programmi koperti mill-intestatura kkonċernata 
mir-reviżjoni, b’referenza partikolari għal 
kwalunkwe nuqqas ta’ utilizzazzjoni mistennija tal-
approprjazzjonijiet. 

4. Kwalunkwe reviżjoni tal-QFP f’konformità mal-
paragrafu 1 għandha tqis il-possibbiltà ta’ tpaċija 
għal kwalunkwe żieda fil-limitu massimu għal 
intestatura waħda permezz tat-tnaqqis tal-limitu 
massimu għal intestatura oħra. 

Nipproponu li jiġu inklużi d-dispożizzjonijiet tal-
QFP attwali (l-Artikolu 13, il-paragrafi 3 u 4) bħala 
salvagwardji għad-dixxiplina u l-effiċjenza 
baġitarja (ara l-paragrafu 21). 

Test tal-proposta Bidla ssuġġerita Kummenti 

5. Kwalunkwe reviżjoni tal-QFP f’konformità mal-
paragrafu 1 għandha żżomm relazzjoni xierqa bejn l-
approprjazzjonijiet ta’ impenn u l-approprjazzjonijiet 
ta’ pagament. 

Artikolu 13 

Tranżizzjoni lejn il-qafas finanzjarju pluriennali li 
jmiss 

Sal-1 ta’ Lulju 2033, il-Kummissjoni għandha 
tippreżenta proposta għal qafas finanzjarju 
pluriennali ġdid. 

Artikolu 13 

Tranżizzjoni lejn il-qafas finanzjarju pluriennali li 
jmiss 

Sal-1 ta’ Lulju 2032, il-Kummissjoni għandha 
tippreżenta proposta għal qafas finanzjarju 
pluriennali ġdid. 

Nipproponu li jiżdied il-perjodu disponibbli għan-
negozjati, f’konformità mal-QFP preċedenti (ara 
l-paragrafu 23). 

Anness III — Limiti massimi proposti tal-QFP 

 
Sors: il-Proposta għal Regolament dwar il-QFP COM(2025) 571, l-Anness I. 

ANNESS

Total

2028-2034

1. Koeżjoni ekonomika, soċjali u territorjali,
agrikoltura u żvilupp rurali, affarijiet marittimi, prosperità
u sigurtà
2. Kompetittività, prosperità u sigurtà 63 017 75 108 75 335 77 530 77 141 77 416 76 658 522 205
3. Ewropa Globali 23 138 23 213 23 166 27 174 31 132 31 103 31 074 190 000
4. Amministrazzjoni 14 083 14 397 14 746 14 980 15 205 15 415 15 621 104 447

TOTAL TAL-APPROPRJAZZJONIJIET TA' IMPENN 253 919 261 328 256 400 257 822 256 041 243 541 234 005 1 763 056

TOTAL TAL-APPROPRJAZZJONIET TA' PAGAMENT 254 393 277 805 269 054 259 983 241 498 234 421 223 815 1 760 969

Total

2028-2034

1. Koeżjoni ekonomika, soċjali u territorjali,
agrikoltura u żvilupp rurali, affarijiet marittimi, prosperità
u sigurtà 
2. Kompetittività, prosperità u sigurtà 66 875 81 300 83 176 87 312 88 611 90 706 91 614 589 594
3. Ewropa Globali 24 555 25 127 25 578 30 603 35 761 36 442 37 137 215 203
4. Amministrazzjoni 14 945 15 584 16 281 16 870 17 466 18 062 18 669 117 877

TOTAL TAL-APPROPRJAZZJONIJIET TA' IMPENN 269 463 282 871 283 088 290 350 294 112 285 350 279 660 1 984 894

TOTAL TAL-APPROPRJAZZJONIET TA' PAGAMENT 269 964 300 706 297 058 292 784 277 406 274 662 267 480 1 980 060

QAFAS FINANZJARJU PLURIENNALI (EU-27)

(miljuni ta’ EUR - prezzijiet tal-2025)

APPROPRJAZZJONIJIET TA' IMPENN 2028 2029 2030 2031 2032 2033 2034

153 681 148 610 143 153 138 137 132 563 119 607 110 652 946 404

(miljuni ta’ EUR - prezzijiet attwali b’deflatur ta’ 2 %)

APPROPRJAZZJONIJIET TA' IMPENN 2028 2029 2030 2031 2032 2033 2034

132 240 1062 220163 088 160 860 158 053 155 565 152 274 140 140

https://eur-lex.europa.eu/legal-content/MT/TXT/HTML/?uri=CELEX:52025PC0571

Glossarju 
Terminu Definizzjoni/Spjegazzjoni 

Deflatur 
Għodda statistika użata għall-aġġustament ta’ prezzijiet storiċi biex 
jittieħed kont ta’ inflazzjoni sussegwenti ħalli l-prezzijiet ikunu jistgħu 
jitqabblu matul iż-żmien. 

Dokument ta’ ħidma tal-persunal Dokument mhux vinkolanti tal-Kummissjoni li jiġi prodott biex jiġi 
diskuss, jew internament jew inkella barra mill-istituzzjoni. 

Ġestjoni diretta 
Ġestjoni ta’ fond jew ta’ programm tal-UE li titwettaq mill-
Kummissjoni waħedha, għall-kuntrarju ta’ ġestjoni kondiviża jew 
ġestjoni indiretta. 

Ġestjoni indiretta 
Metodu ta’ implimentazzjoni tal-baġit tal-UE, li permezz tiegħu l-
Kummissjoni tinkariga lil entitajiet oħra (bħal pajjiżi mhux tal-UE u 
organizzazzjonijiet internazzjonali) b’kompiti ta’ implimentazzjoni. 

Ġestjoni kondiviża 
Metodu ta’ kif jintefaq il-baġit tal-UE fejn, għall-kuntrarju ta’ dak li 
jseħħ f’ġestjoni diretta, il-Kummissjoni tiddelega lill-Istat Membru iżda 
finalment tibqa’ responsabbli hi. 

NextGenerationEU Pakkett ta’ finanzjament biex jgħin lill-Istati Membri tal-UE jirkupraw 
mill-impatt ekonomiku u soċjali tal-pandemija tal-COVID-19. 

Prezzijiet (2025) kostanti 

Ċifri li ġew aġġustati għal livell ta’ prezz fiss u kostanti għal sena ta’ 
referenza partikolari, f’dan il-każ l-2025, li jagħmilha aktar faċli li 
jitqabbel il-volum jew il-kapaċità tal-akkwist ta’ baġit matul snin jew 
perjodi tal-QFP differenti. 

Prezzijiet attwali Iċ-ċifri espressi fil-valur monetarju reali tagħhom fis-sena li fiha jsir il-

jkunx hemm triq oħra, mis-sena kurrenti u minn snin futuri. 



  

 

DRITTIJIET TAL-AWTUR 

© L-Unjoni Ewropea, 2026 

Il-politika tal-Qorti Ewropea tal-Awdituri (QEA) dwar l-użu mill-ġdid hija stabbilita fid-
Deċiżjoni Nru 6–2019 tal-QEA dwar il-politika tad-data miftuħa u l-użu mill-ġdid ta’ dokumenti. 

Sakemm ma jkunx indikat mod ieħor (eż. f’avviżi individwali dwar id-drittijiet tal-awtur), il-
kontenut tad-dokumenti tal-QEA li jkun proprjetà tal-UE huwa liċenzjat taħt il-liċenzja tal-
Creative Commons Attribution 4.0 International (CC BY 4.0). Għalhekk, bħala regola ġenerali, l-
użu mill-ġdid huwa awtorizzat dment li jingħata kreditu xieraq u li kwalunkwe bidla tiġi indikata. 
Dawk li jużaw mill-ġdid il-kontenut tad-dokumenti tal-QEA ma jistgħux ibiddlu s-sinifikat jew il-
messaġġ oriġinali. Il-QEA ma għandhiex tkun responsabbli għal kwalunkwe konsegwenza 
relatata mal-użu mill-ġdid. 

Irid jinkiseb permess addizzjonali jekk kontenut speċifiku juri individwi privati identifikabbli, 
eż. f’ritratti li jkun fihom il-membri tal-persunal tal-QEA, jew jekk ikun jinkludi xogħlijiet ta’ parti 
terza. 

Fejn ikun inkiseb tali permess, dan għandu jikkanċella u jissostitwixxi l-permess ġenerali 
msemmi hawn fuq u għandu jindika b’mod ċar kwalunkwe restrizzjoni dwar l-użu. 

Għal użu jew riproduzzjoni ta’ kontenut li ma jkunx proprjetà tal-UE, jaf ikun meħtieġ li jintalab 
il-permess direttament mingħand id-detenturi tad-drittijiet tal-awtur. 

Paġna tal-qoxra — © butenkow/stock.adobe.com. 

Software jew dokumenti li jkunu koperti mid-drittijiet ta’ proprjetà industrijali, bħal privattivi, 
trademarks, disinji rreġistrati, logos u ismijiet, huma esklużi mill-politika tal-QEA dwar l-użu 
mill-ġdid. 

Il-familja ta’ siti elettroniċi istituzzjonali tal-Unjoni Ewropea, fid-dominju europa.eu, tipprovdi 
links għal siti ta’ partijiet terzi. Peress li l-QEA ma għandha l-ebda kontroll fuqhom, dawn, inti 
mħeġġeġ taqra l-politiki tagħhom dwar il-privatezza u dwar id-drittijiet tal-awtur. 

Użu tal-logo tal-QEA  

Ma jistax isir użu mil-logo tal-QEA mingħajr ma jinkiseb il-kunsens tagħha minn qabel. 

 

HTML ISBN 978-92-849-6655-4 ISSN 2812-2933 doi:10.2865/2674845 QJ-01-26-004-MT-Q 
PDF ISBN 978-92-849-6656-1 ISSN 2812-2933 doi:10.2865/4321596 QJ-01-26-004-MT-N 

 

https://www.eca.europa.eu/mt/Pages/Transparency-portal-home.aspx
http://creativecommons.org/licenses/by/4.0/
http://creativecommons.org/licenses/by/4.0/


  

 

KIF TIKKWOTA 

Il-Qorti Ewropea tal-Awdituri, l-Opinjoni 03/2026 “dwar il-proposta għal Regolament tal-
Kunsill li jistabbilixxi l-qafas finanzjarju pluriennali għas-snin mill-2028 sal-2034 
(COM(2025) 571 final)”, l-Uffiċċju tal-Pubblikazzjonijiet tal-Unjoni Ewropea, 2026.

 

https://www.eca.europa.eu/mt/publications/OP-2026-03
https://eur-lex.europa.eu/legal-content/MT/TXT/?uri=CELEX%3A52025PC0571&qid=1753801194712


 

 

 

 

Din l-Opinjoni nħarġet skont l-
Artikolu 287(4) TFUE, li jipprevedi 
konsultazzjoni mal-Qorti Ewropea 
tal-Awdituri fuq talba ta’ waħda mill-
istituzzjonijiet l-oħra tal-UE. 
Tikkonċerna l-proposta għal 
regolament ġdid li jistabbilixxi l-
qafas finanzjarju pluriennali għas-
snin mill-2028 sal-2034 
(COM(2025) 571 final), li ġiet 
ippreżentata mill-Kummissjoni 
Ewropea fis-16 ta’ Lulju 2025. 

L-iskop ta’ din l-Opinjoni huwa li 
tipprovdi osservazzjonijiet dwar il-
fasla tal-proposta biex tgħin ħalli jiġi 
garantit li l-qafas finanzjarju 
pluriennali futur jippromovi d-
dixxiplina baġitarja, il-ġestjoni 
finanzjarja tajba u l-akkontabbiltà, u 
tipproteġi b’mod xieraq il-baġit tal-
UE kontra l-effetti tal-inflazzjoni. 

